
ᐃᓕᓐᓂᐊᕕᒻᒪᕆᒥ ᐱᓇᓱᒐᕐᒥ ᐃᓕᓐᓂᐊᓂᖅ ᐋᓐᓂᐊᕕᒻᒥ ᐊᓂᕐᕋᒥᓗ 

ᐃᑲᔪᕐᑎᐅᓂᕐᒥᒃ 

 

ᑰᑦᔪᐊᖅ, ᐅᑦᑐᐱᕆ 22, 2018 – ᐱᒍᑦᔨᕕᖓ ᐱᓇᓱᑦᑎᓕᕿᓂᕐᒥ ᓄᓇᕕᒻᒥ ᐃᓗᓯᓕᕆᓂᕐᒥ 
ᑲᑎᒪᔨᒃᑯᓂ, ᐱᓇᓱᖃᑎᖃᕐᓱᑎᑦ ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓᓂᒃ, ᐅᐱᒍᓱᒃᑯᑦ ᑐᓴᕐᑎᓯᒋᐊᒥᒃ 
ᓴᐳᑦᔨᓂᕐᒥᓂᒃ ᑲᑎᕕᒃ ᐃᓕᓴᕐᓂᓕᕿᓂᖅ, ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖏᓐᓂᑦ ᐱᒍᑦᔨᕕᖓᓂ, 
ᐱᒋᐊᕐᑎᓯᓯᕗᑦ ᐃᓕᓐᓂᐊᕕᒻᒪᕆᒥ ᐱᓇᓱᒐᕐᒥᒃ ᐃᓕᓐᓂᐊᓂᕐᒥᒃ (ᐃᓕᑕᕆᔭᐅᒍᑎᒃ ᐱᓇᓱᒐᕐᓂ 
ᐃᓕᓐᓂᐊᓃᑦ) ᐃᓕᓐᓂᐊᑕᐅᒍᑎᖓ ᐋᓐᓂᐊᕕᓐᓂ ᐊᓂᕐᕋᐅᔪᓂᓗ ᐃᑲᔪᕐᑎᐅᓂᕐᒥᒃ. 
 
ᐃᓕᓐᓂᐊᕕᒻᒪᕆᒥ ᐱᓇᓱᒐᕐᒥᒃ ᐃᓕᓐᓂᐊᓂᖅ ᐱᒋᐊᕐᑐᖅ ᐅᓪᓗᒥ ᑰᑦᔪᐊᒥ. ᑕᕐᖀᑦ 15 ᓈᑉᐸᑕ 
ᐃᓕᓐᓂᐊᓂᕐᒥ, ᐃᓕᓐᓂᐊᑏᑦ ᐃᓕᓐᓂᐊᑐᕕᓃᑦ ᐃᓕᑕᕆᔭᐅᒍᑎᑖᓛᕐᖁᑦ ᐋᓐᓂᐊᕕᒻᒥ ᐊᓂᕐᕋᓂᓗ 
ᐃᑲᔪᕐᑎᐅᓂᕐᒥᒃ, ᐃᓕᑕᕆᔭᐅᔪᖅ ᑐᕐᖃᑕᕐᕕᖓᓄᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂ. 
 
ᑖᓐᓇ ᐃᓕᓐᓂᐊᓂᖅ ᐊᑐᐃᓐᓇᐅᑎᑕᐅᔪᖅ ᐊᑌᓐᓇᑐᒥᒃ ᑕᐅᕐᓯᐅᑎᔪᓂᑦ ᐃᓕᓐᓂᐊᓂᕐᓂᑦ ᐱᓇᓱᐊᕈᓯᓕᒫᒥᓗ 
ᐱᓇᓱᑦᑎᐅᓱᑎᑦ ᐃᓗᓯᓕᕆᓂᕐᒥ ᐃᑲᔪᕐᑎᐅᓂᕐᒥᒃ, ᐃᓕᓐᓂᐊᑕᒥᓂᒃ ᐱᒋᐅᕐᓴᕈᑎᐅᓗᓂ. ᒪᕐᕈᕕᓪᓗᑎᑦ 
ᐱᓇᓱᐊᕈᓯᕐᒥ ᐊᑕᐅᓯᕐᒥ ᐱᒋᐅᕐᓴᓂᑦᓴᖏᑦ ᐃᑲᔪᕐᑎᐅᓂᕐᒥᒃ ᐊᑐᐃᓐᓇᕈᕐᑎᑕᐅᒪᒻᒥᔪᑦ ᒪᓐᑐᕆᐊᓪᒥ  
ᐃᓕᓐᓂᐊᑐᓕᒫᓄᑦ. 
 
ᐃᓕᓐᓂᐊᓂᓕᒫᒥ ᐊᑭᖃᖕᖏᑐᑦ ᐃᓕᓐᓂᐊᑏᓗ ᐃᓕᓐᓂᐊᑎᐅᒍᑎᑖᕐᑕᕈᓐᓇᓱᑎᑦ ᐱᓇᓱᐊᕈᓯᕐᒥ 
ᐃᓕᓐᓂᐊᓕᕈᑎᒃ, ᐅᓇᓗᑦᑕᐅᖅ ᑮᓇᐅᑦᔭᓴᕈᓐᓇᑐᑦ ᐱᓇᓱᐊᕈᓯᕐᒥ ᐱᓇᓱᓕᕈᑎᒃ. ᐃᓕᓐᓂᐊᑏᑦ ᓄᓇᓕᓐᓂ 
ᑯᑦᔪᐊᑉ ᓯᓚᑖᓂ ᐱᓯᒪᔪᑦ ᑐᔪᕐᒥᐅᒍᑎᑖᕐᑕᑎᑕᐅᓚᖓᕗᑦ. 
 
ᑖᓐᓇ ᐃᓕᓐᓂᐊᓂᖅ ᐅᒃᑯᐃᖔᕐᑐᖅ ᐅᖓᕙᒥᐅᓄᑦ. ᐃᓕᓐᓂᐊᒐᑦᓴᐅᒥᔪᖅ ᑌᒣᑦᑐᓭᓐᓇᖅ ᑲᔪᓯᑎᑕᐅᓛᕐᖁᖅ 
ᑕᓯᐅᔭᕐᔪᐊᒥ 2020ᐅᓕᕐᐸᑦ, ᐳᕕᕐᓂᑐᒥ ᑌᒣᑦᑐᓭᓐᓇᓂᑦ ᐃᑲᔪᕐᓯᒍᑎᖃᕐᓗᓂ. ᐃᓕᓐᓂᐊᒍᒪᒍᑎᒥᓂᒃ 
ᑕᑕᕐᓭᔪᕕᓂᓕᒫᑦ ᐱᔭᕇᕈᑎᑖᕈᓇᐅᕗᑦ 100%ᖏᑦ. 
 
ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᕗᑦ ᓄᐃᑕᕕᓃᑦ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ ᑯᐯᒃ 55 ᐃᑰᑕᖓᑕ ᑕᕐᕋᖓᓂᒃ 
ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᓂᕐᓄᑦ ᐃᓄᖁᑎᒥᓂᑦ 14ᓂᑦ ᓄᓇᓕᓐᓂᑐᓂᑦ. 
 
 
 

– 30 – 
 
 
 
 



 
	

PO Box 900, KUUJJUAQ (QUEBEC) J0M 1C0 
TEL : 1-844-964-2244 / 819 964-2222 FAX : 819 964-2888 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ 
 
ᑐᑭᓯᒋᐊᕐᕕᓴᖅ: Anne Sellès 
 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ 
 ᐅᖄᓚᐅᑎᖓ: 819 964-2222, ᓃᓂᕐᓗᒍ 293 

 


